
Poli Alaa Falan Naxan Nasiga Tito
Ma

Tito findi denkeleya muxun nan na. Yahudiya
mi yi a ra (Galati Kaane 2.1-3). Poli foxorabira
fanin nan yi a ra, bayo a tan nan yi Korenti
Kaane nun xeraan tagini tonma (Korenti Kaane
Kedi Firindena 7.6-16). Kitabun yireni ito sebe
Tito ma waxatin naxan yi, a yi Kireti foxo ige tagi
boxoni. Xera Poli bata yi a yamari a a xa denkeleya
muxune xun mato a ra menni, a yi denkeleya
yamane yeba ki fani (1.5).

Xerana falan xun soxi a_ falan folodeni (1.4).
Sora singen nananxi denkeleya yamaan kuntig-
ine fe nan ma (1.5-16). Sora firindeni, Tito
kawandi xuine nan sotoma lan denkeleya muxune
masuxu kiin ma denkeleya yamani: Xeme fonne
nun paxalan fonne nun banxulanne nun konyine
masuxu kiina (2.1-15). Denkeleya muxune lan e
xXa naxan liga, sora saxanden na nan yitama en
na, e lu e bode yi bone xunbenli, e mayitaxunna
matanga (3.1-11). Kedin yi ranan Poli a yamarine
nun Xonton xuine ma (3.12-15).

Kitabun yireni ito xaran muxune lanma nen e

yi a famu fa fala maxadi xuiin naxan a kui, na mi
sebexi Tito xan keden xa. Kontofili feen naxanye e
kui, ne nan denkeleya yamaan ma waxatin birin.

Xontonna . _ .
1N tan Poli nan ito sebexi naxan findixi Alaa wa-
likeen na, e nun Yesu a Muxu Sugandixina Xerana

alogo a muxu sugandixine xa denkeleya, e nondin
kolon, e lu Ala kolonni. 2 Na denkeleyaan nun na
pnondin fataxi habadan nii rakisin soton yigin nan
na, Ala en tuli sa naxan na xabu waxatine foloni,

Ala naxan mi noe wulen fale. 3 A bata a falan
makenen a waxatini kawandin Xon ma a naxan
taxu n na Alaa yamarin Xon ma, en nakisimana.

4N ni ito sebexi Tito nan ma, n ma diin yetena en
ma denkeleyani.

Fafe Ala nun Yesu Alaa Muxu Sugandixina en
nakisimaan xa hinanna nun bone xunbenla fiima.

Tito awanla fe

5N bata i lu Kireti yamanani alogo feen naxan
yiton daxiluxi, i Xa na yeba, i yi denkeleya yamaan
fonne doxo taan birin yi fata n ma yamarine ra.
6 Denkeleya yamaan fonne xa findi muxune ra
fe mi naxanye ra, naxalan keden kanne, e diine
denkeleyaxi, muxune nama e diine yate yete sux-
utarene ra hanma xurutarene. 7 Denkeleya ya-

maan xunmatoon xa findi muxun na fe mi naxan
na, amasoto Alaa wanla taxuxi a tan nan na, a

nama findi yete yighoon na, hanma bone maxolona,
hanma dolo minna, hanma naxan bonen mafura
te, hanma gbeti Xxonxonna tinxintareyani. & Koni
a xa Xonene yisuxu ki fani, fe fanin xarafan ama, a
Xuruxi, a tinxin, a sarinan, a yete suxi. 9 A xa a sobe
so nondin falan ma alo a xaranxi a ma kii naxanyi,
alogo a xa no bonne ralimaniye xaran kendeni, a yi
fe matandine tantanna yita e ra.

10 Muxu wuyaxi na, a ghengbenna Yahudiya
denkeleya muxun naxanye banxulanyaan falan
tima, naxanye findixi murutedene ra naxanye fala
fuune tima, e bodene rakunfa. 111 xa ne deene

suxu, amasoto denbaya kalane nan ne ra, fata e
xXaranne ra naxanye mi daxa, e na ligama yag-
itareyaan nin nafulu feen na. 12 E yeteen kon kaa
nabina nde nan a fala, a naxa, “Wule falan nan
Kireti kaane ra waxatin birin, alo sube xanene,
fudi naxinten salayaxine.” 13 Nondin nan na
falan na. Nanara, e sonna fala e xa kati alogo e
xa denkeleya kenden soto, 14 e yi ba e tuli matiye
Yahudiyane taline ra, e nun yamarin naxanye fata
na muxune ra naxanye e mexi pondin na. 15 Seen
birin saripan muxu saripanxine yii, koni sese mi
sarinan muxu Xosixine nun denkeleyatarene yii.

E xaxinla nun e sondomen birin xosixi. 16 Ne a
falama nen a e Ala kolon, koni e e mexi Ala ra e
kewanle yi. E haramuxi, e mi fala suxe, e mi noe

wali fani yo rabe.

2

Denkeleya muxune xa xaran feen naxanye ma
1Koni i tan ma falane xa lan xaran kenden nan
ma. 2 A fala xeme fonne xa, a e xa e yete suxu, e
findi muxu binyene ra, e nun muxu xuruxine. E
yi e sobe so denkeleyaan nun xanuntenyaan nun
tunnafanna ma.
3 A fala naxalan fonne fan xa, a e kepaan xa lan

Ala batun ma. E nama findi muxu xili kalane nun
dolo minne ra. E xa muxune xaran fe fanin ma

4 alogo e xa no sungutunne maxaranye e Xemene
nun e diine xanun kiin ma, 5 e findi paxalan xurux-
ine ra, naxanye luma saripanni, naxanye walima
denbayani, e nenigen fan, e Xuru e Xemene ma
alogo muxu yo nama Alaa falan nayelefu.

61 mon xa banxulanne fan nalimaniya na Kkiini,
a e xa xuru feen birin yi. 71 tan yeteen xa findi
misali fanin na i kewali fanine yi. I ya Xxaranna xa
findi pondin na binyeni. 81 fala kendene ti, yalagi
minaxanye yi, alogo iyengefane xa yagi amasoto e
mi fe yo toxi en tan na e naxan fale.

9 A fala konyine xa, a e xa xuru e kanne ma,
e yi e kenen feen birin yi. E nama e tandi, 10 e
nama e muna, koni e xa e lannayaan yita e ra
wazxatin birin alogo en nakisimana Alaa xaranna
Xa xunnayerenna soto feen birin yi.

11 Ala bata a hinanna makenen muxun birin

xa Kkisin sotoma naxan xon. 12 Na en xaranma
nen, a en xa Xete Ala kolontareyaan foxo ra e nun

dunupa rafan feene, en yi en xuru tinxinna nun
Ala kolonna ma dunupani ito yi, 13 en nema herin
mame en yengi naxan ma, en ma Ala senbe kanna
nun en nakisimaan Yesu a Muxu Sugandixina
binyen makenenma loxon naxanyi. 14 Abata a yete
fi en ma fe ra alogo a xa en xunba en ma sariya
suxutareyaan birin yi, a yi yama rasarinanxin soto
a yete Xa, naxanye sobe soxi wali fanine rabaan ma.

151 lan i xa falan ti muxune xa na Kii nin, i yi
e ralimaniya, i yi e sonna fala i senben birin na.
Muxu yo nama i ranaxu.

3

Denkeleya muxun lan a xa feen naxanye liga

1 A fala denkeleya muxune xa a e Xxa Xxuru man-
gane nun kuntigine ma, e yi e falane suxu. E
xa e yiton kewali fanin sifan birin xili ma. 2 E
nama muxu yo rayelefu, e xa findi fe yitonne

nun muxu dinaxine ra, e limaniya muxune birin
xa. 3 Amasoto a foloni, xaxilitarene nun murutede
tununxine nan yi en na. En yi en ma kunfan
nun en waxon feene birin ma konyiyaan nan bun.
En yi en ma dunupa yi gidin nabama paxun nun
XoxXolonyaan nin. Xonnantenyaan yi lu en nun
bodene tagi. 4 Koni en nakisimana Ala to a fanna
nun a xanuntenyaan makenen en xa, > a yi en
nakisi. Anu, a mi yi na ligaxi nun a en bata fe
tinxinxineliga, koni fo a kininkininna fe ra. Abata
en nakisi fata en ma marafuna igeni, en yi Xete,
en bari. En yi dununa yi gidi nenen soto Alaa Nii
Saripanxin barakani, 6 a naxan defexin nagodo en
ma, en nakisimaan Yesu Alaa Muxu Sugandixin
barakani, 7alogo en xa tinxin a yee ra yi a hinanna
barakani, en yengi yi lu habadan nii rakisin soto

feen ma en keen na. _ .
8 Nondin nan na falan na. A xoli n ma i xa

kankan a falan ma, alogo naxanye na la Ala ra,
ne xa e sobe so wali fanin ma. Na feene nan lan,
ne nan tono gho muxune birin ma. 9 Koni i yete
ratanga fe matandi xaxilitarene ma e nun mux-
une benbane xinle fesefesen nun lantareyaan nun
sonxo sonxon naxanye fataxi sariyan na, amasoto
ne tono mi na, e ligama fuyan. 10 Muxun naxan
mayitaxunna rasoma yamani, i na a rakolon wax-
atin naxan yi sanna ma keden han firin, i masiga

nara. 11 A kolon a na kanna xaxinli fuxi. A nema
yulubin ligama, a yete yalagima.

Yamari donxene
12N na Aritema rasiga i fema waxatin naxan yi
hanma Tikiko, kataifa n fema Nikopoli taani, bayo
n waxi a Xon ma, n xa xunbeli waxatin ti menni.

131 xa sariya karamoxo Senasi nun Apolosi mali
e fanda feen na e sigatini alogo sese nama dasa e
ma. 14 F5 en ma muxune fan xa e xaran nen fe fani
rabaan ma e yi e tunnafan, alogo e xa no e mako
Xodexene gase, e mon nama lu doxi fuu.

15 N foxo ra muxune birin i Xonton. Nxu
denkeleya muxune Xoyine birin Xonton.

Ala xa hinan ¢ birin na.

